
કૃષ્ણ  યજુર્વેદીય  તૈત્તિરીય  સંહિતાયા -
ન્તૃતીયકાણ્ડે  પઞ્ચમઃ  પ્રશ્નઃ  – ઇષ્ટિશેષાભિધાનં

ઓ -ન્નમઃ  પરમાત્મને , શ્રી  મહાગણપતયે  નમઃ ,
શ્રી  ગુરુભ્યો  નમઃ  ।  હ॒રિઃ॒  ઓમ્  ॥

પૂ॒ર્ણા  પ॒શ્ચાદુ॒ત  પૂ॒ર્ણા  પુ॒રસ્તા॒દુ -
ન્મ॑દ્ધ્ય॒તઃ  પૌ᳚ર્ણમા॒સી  જિ॑ગાય  ।  તસ્યા᳚ -
ન્દે॒વા  અધિ॑  સં॒ વઁસ॑ન્ત  ઉત્ત॒મે  નાક॑  ઇ॒હ
મા॑દયન્તામ્  ॥  યત્તે॑  દે॒વા  અદ॑ધુ
ર્ભાગ॒ધેય॒મમા॑વાસ્યે  સં॒ વઁસ॑ન્તો  મહિ॒ત્વા  ।
સાનો॑  ય॒જ્ઞ -મ્પિ॑પૃહિ  વિશ્વવારે  ર॒યિ -ન્નો॑
ધેહિ  સુભગે  સુ॒વીર᳚મ્  ॥નિ॒વેશ॑ની  સ॒ઙ્ગમ॑ની॒
વસૂ॑નાં॒ -વિઁશ્વા॑  રૂ॒પાણિ॒
વસૂ᳚ન્યાવે॒શય॑ન્તી  ।  સ॒હ॒સ્ર॒પો॒ષગ્ મ્
સુ॒ભગા॒  રરા॑ણા॒  સા  ન॒  આગ॒ન્ . વર્ચ॑સા  [આગ॒ન્ .
વર્ચ॑સા , સં॒ વિઁ॒દા॒ના  । ] 1

સં વિઁદા॒ના  ॥  અગ્ની॑ષોમૌ  પ્રથ॒મૌ  વી॒ર્યે॑ણ॒
વસૂ᳚ -ન્રુ॒દ્રાના॑દિ॒ત્યાનિ॒હ  જિ॑ન્વતમ્  ।
મા॒દ્ધ્યગ્ મ્  હિ  પૌ᳚ર્ણમા॒સ -ઞ્જુ॒ષેથા॒ -
મ્બ્રહ્મ॑ણા  વૃ॒દ્ધૌ  સુ॑કૃ॒તેન॑  સા॒તાવથા॒ -
ઽસ્મભ્યગ્ મ્॑  સ॒હવી॑રાગ્ મ્  ર॒યિ -ન્નિ  ય॑ચ્છતમ્  ॥
આ॒દિ॒ત્યાશ્ચા -ઽઙ્ગિ॑રસશ્ચા॒ગ્નીના -ઽદ॑ધત॒  તે
દ॑ર્ શપૂર્ણમા॒સૌ  પ્રૈફ્સ॒ -ન્તેષા॒મઙ્ગિ॑રસા॒ -
ન્નિરુ॑પ્તગ્ મ્  હ॒વિરાસી॒દથા॑ -ઽઽદિ॒ત્યા  એ॒તૌ
હોમા॑વપશ્ય॒ -ન્તાવ॑જુહવુ॒સ્તતો॒  વૈ  તે  દ॑ર્ 
શપૂર્ણમા॒સૌ  [ ] 2

પૂર્વ॒  આ  ઽલ॑ભન્ત  દર્ શપૂર્ણમા॒સા -વા॒લભ॑માન  એ॒તૌ
હોમૌ॑  પુ॒રસ્તા᳚જ્જુહુયા -થ્સા॒ક્ષાદે॒વ  દ॑ર્ 
શપૂર્ણમા॒સાવા  લ॑ભતે  બ્રહ્મવા॒દિનો॑  વદન્તિ॒  સ
ત્વૈ  દ॑ર્ શપૂર્ણમા॒સાવા  લ॑ભેત॒  ય  એ॑નયોરનુ -
લો॒મઞ્ચ॑  પ્રતિલો॒મઞ્ચ॑



વિ॒દ્યાદિત્ય॑માવા॒સ્યા॑યા  ઊ॒ર્ધ્વ -
ન્તદ॑નુલો॒મ -મ્પૌ᳚ર્ણમા॒સ્યૈ  પ્ર॑તી॒ચીન॒ -ન્ત -
ત્પ્ર॑તિલો॒મં -યઁ -ત્પૌ᳚ર્ણમા॒સી -
મ્પૂર્વા॑મા॒લભે॑ત  પ્રતિલો॒મમે॑ના॒વા  લ॑ભેતા॒ -
મુમ॑પ॒ક્ષીય॑માણ॒ -મન્વપ॑ - [-મન્વપ॑ , ક્ષી॒યે॒ત॒
સા॒ર॒સ્વ॒તૌ  હોમૌ॑ ] 3

-ક્ષીયેત  સારસ્વ॒તૌ  હોમૌ॑
પુ॒રસ્તા᳚જ્જુહુયાદમાવા॒સ્યા॑  વૈ
સર॑સ્વત્યનુલો॒મ -મે॒વૈના॒વા  લ॑ભતે॒
ઽમુમા॒પ્યાય॑માન॒મન્વા  પ્યા॑યત  આગ્નાવૈષ્ણ॒વ -
મેકા॑દશકપાલ -મ્પુ॒રસ્તા॒ન્નિવ॑ર્પે॒ -
થ્સર॑સ્વત્યૈ  ચ॒રુગ્ મ્  સર॑સ્વતે॒
દ્વાદ॑શકપાલં॒ -યઁદા᳚ગ્ને॒યો  ભવ॑ત્ય॒ગ્નિર્વૈ
ય॑જ્ઞમુ॒ખં -યઁ॑જ્ઞમુ॒ખમે॒વર્ધિ॑ -મ્પુ॒રસ્તા᳚ -
દ્ધત્તે॒  ય -દ્વૈ᳚ષ્ણ॒વો  ભવ॑તિ  ય॒જ્ઞો  વૈ
વિષ્ણુ॑ર્ય॒જ્ઞમે॒વા -ઽઽરભ્ય॒  પ્રત॑નુતે॒
સર॑સ્વત્યૈ  ચ॒રુર્ભ॑વતિ॒  સર॑સ્વતે॒
દ્વાદ॑શકપાલો -ઽમાવા॒સ્યા॑  વૈ  સર॑સ્વતી
પૂ॒ર્ણમા॑સ॒ -સ્સર॑સ્વા॒ -ન્તાવે॒વ  સા॒ક્ષાદા
ર॑ભત  ઋ॒દ્ધ્નોત્યા᳚ભ્યા॒ -ન્દ્વાદ॑શકપાલ॒ -
સ્સર॑સ્વતે  ભવતિ  મિથુન॒ત્વાય॒  પ્રજા᳚ત્યૈ
મિથુ॒નૌ  ગાવૌ॒  દક્ષિ॑ણા॒  સમૃ॑દ્ધ્યૈ  ॥  4 ॥
(વર્ચ॑સા॒  – વૈ  તે  દ॑ર્ શપૂર્ણમા॒સા  – વપ॑  –
તનુતે॒  સર॑સ્વત્યૈ॒  – પઞ્ચ॑વિગ્ મ્શતિશ્ચ ) (અ . 1)

ઋષ॑યો॒  વા  ઇન્દ્ર॑ -મ્પ્ર॒ત્યક્ષ॒ -ન્નાપ॑શ્ય॒ -
ન્તં -વઁસિ॑ષ્ઠઃ  પ્ર॒ત્યક્ષ॑મપશ્ય॒ -થ્સો᳚ -
ઽબ્રવી॒ -દ્બ્રાહ્મ॑ણ -ન્તે  વક્ષ્યામિ॒  યથા॒
ત્વત્પુ॑રોહિતાઃ  પ્ર॒જાઃ  પ્ર॑જનિ॒ષ્યન્તે -ઽથ॒
મેત॑રેભ્ય॒  ઋષિ॑ભ્યો॒  મા  પ્રવો॑ચ॒  ઇતિ॒  તસ્મા॑
એ॒તાન્ થ્સ્તોમ॑ -ભાગાનબ્રવી॒ -ત્તતો॒
વસિ॑ષ્ઠપુરોહિતાઃ  પ્ર॒જાઃ  પ્રાજા॑યન્ત॒  તસ્મા᳚ -
દ્વાસિ॒ષ્ઠો  બ્ર॒હ્મા  કા॒ર્યઃ॑  પ્રૈવ  જા॑યતે
ર॒શ્મિર॑સિ॒  ક્ષયા॑ય  ત્વા॒  ક્ષય॑ -ઞ્જિ॒ન્વે - [
ક્ષય॑ -ઞ્જિ॒ન્વેતિ॑ , આ॒હ॒  દે॒વા  વૈ ] 5

-ત્યા॑હ  દે॒વા  વૈ  ક્ષયો॑  દે॒વેભ્ય॑  એ॒વ  ય॒જ્ઞ -
મ્પ્રા -ઽઽહ॒  પ્રેતિ॑રસિ॒  ધર્મા॑ય  ત્વા॒  ધર્મ॑ -
ઞ્જિ॒ન્વેત્યા॑હ  મનુ॒ષ્યા॑  વૈ  ધર્મો॑
મનુ॒ષ્યે᳚ભ્ય  એ॒વ  ય॒જ્ઞ -મ્પ્રા -ઽઽહાન્વિ॑તિરસિ



દિ॒વે  ત્વા॒  દિવ॑ -ઞ્જિ॒ન્વેત્યા॑હૈ॒ભ્ય  એ॒વ
લો॒કેભ્યો॑  ય॒જ્ઞ -મ્પ્રા -ઽઽહ॑વિષ્ટ॒મ્ભો॑ -ઽસિ॒
વૃષ્ટ્યૈ᳚  ત્વા॒  વૃષ્ટિ॑ -ઞ્જિ॒ન્વેત્યા॑હ॒
વૃષ્ટિ॑મે॒વા -ઽવ॑ - [વૃષ્ટિ॑મે॒વા -ઽવ॑ , રુ॒ન્ધે॒
પ્ર॒વા -] 6

-રુન્ધે  પ્ર॒વા -ઽસ્ય॑નુ॒વા -ઽસીત્યા॑હ
મિથુન॒ત્વાયો॒શિગ॑સિ॒  વસુ॑ભ્યસ્ત્વા॒
વસૂ᳚ઞ્જિ॒ન્વેત્યા॑હા॒ષ્ટૌ  વસ॑વ॒  એકા॑દશ
રુ॒દ્રા  દ્વાદ॑શા -ઽઽદિ॒ત્યા  એ॒તાવ॑ન્તો॒  વૈ
દે॒વાસ્તેભ્ય॑  એ॒વ  ય॒જ્ઞ -મ્પ્રા -ઽઽહૌજો॑ -ઽસિ
પિ॒તૃભ્ય॑સ્ત્વા  પિ॒તૄન્  જિ॒ન્વેત્યા॑હ
દે॒વાને॒વ  પિ॒તૄનનુ॒  સન્ત॑નોતિ॒  તન્તુ॑રસિ
પ્ર॒જાભ્ય॑સ્ત્વા  પ્ર॒જા  જિ॒ન્વે - [પ્ર॒જા
જિ॑ન્વ , ઇત્યા॑હ  પિ॒તૄને॒વ ] 7

-ત્યા॑હ  પિ॒તૄને॒વ  પ્ર॒જા  અનુ॒  સન્ત॑નોતિ
પૃતના॒ષાડ॑સિ  પ॒શુભ્ય॑સ્ત્વા
પ॒શૂઞ્જિ॒ન્વેત્યા॑હ  પ્ર॒જા  એ॒વ  પ॒શૂનનુ॒
સન્ત॑નોતિરે॒વદ॒સ્યો -ષ॑ધીભ્ય॒  સ્ત્વૌષ॑ધી -
ર્જિ॒ન્વેત્યા॒હૌષ॑ધીષ્વે॒વ  પ॒શૂ -
ન્પ્રતિ॑ષ્ઠાપયત્યભિ॒જિદ॑સિ
યુ॒ક્તગ્રા॒વેન્દ્રા॑ય॒  ત્વેન્દ્ર॑ -
ઞ્જિ॒ન્વેત્યા॑હા॒ભિજિ॑ત્યા॒  અધિ॑પતિરસિ
પ્રા॒ણાય॑  ત્વા  પ્રા॒ણ - [પ્રા॒ણમ્ , જિ॒ન્વેત્યા॑હ ]
8

-ઞ્જિ॒ન્વેત્યા॑હ  પ્ર॒જાસ્વે॒વ  પ્રા॒ણા -
ન્દ॑ધાતિ  ત્રિ॒વૃદ॑સિ  પ્ર॒વૃદ॒સીત્યા॑હ
મિથુન॒ત્વાય॑  સગ્ મ્રો॒હો॑ -ઽસિ  નીરો॒હો॑ -
ઽસીત્યા॑હ॒  પ્રજા᳚ત્યૈ  વસુ॒કો॑ -ઽસિ॒
વેષ॑શ્રિરસિ॒  વસ્ય॑ષ્ટિર॒સીત્યા॑હ॒
પ્રતિ॑ષ્ઠિત્યૈ  ॥  9 ॥
(જિ॒ન્વેત્ય  – વ॑  – પ્ર॒જા  જિ॑ન્વ  – પ્રા॒ણન્  –
ત્રિ॒ગ્ મ્॒શચ્ચ॑ ) (અ . 2)

અ॒ગ્નિના॑  દે॒વેન॒  પૃત॑ના  જયામિ  ગાય॒ત્રેણ॒
છન્દ॑સા  ત્રિ॒વૃતા॒  સ્તોમે॑ન  રથન્ત॒રેણ॒
સામ્ના॑  વષટ્કા॒રેણ॒  વજ્રે॑ણ  પૂર્વ॒જા -
ન્ભ્રાતૃ॑વ્યા॒નધ॑રા -ન્પાદયા॒મ્યવૈ॑ના -ન્બાધે॒
પ્રત્યે॑નાન્નુદે॒ -ઽસ્મિન્  ક્ષયે॒ -ઽસ્મિ -



ન્ભૂ॑મિલો॒કે  યો᳚ -ઽસ્મા -ન્દ્વેષ્ટિ॒  યઞ્ચ॑  વ॒ય -
ન્દ્વિ॒ષ્મો  વિષ્ણોઃ॒  ક્રમે॒ણા -ઽત્યે॑નાન્
ક્રામા॒મીન્દ્રે॑ણ  દે॒વેન॒  પૃત॑ના  જયામિ॒
ત્રૈષ્ટુ॑ભેન॒  છન્દ॑સા  પઞ્ચદ॒શેન॒  સ્તોમે॑ન
બૃહ॒તા  સામ્ના॑  વષટ્કા॒રેણ॒  વજ્રે॑ણ  [વજ્રે॑ણ ,
સ॒હ॒જાન્ . વિશ્વે॑ભિર્દે॒વેભિઃ॒  પૃત॑ના ] 10

સહ॒જાન્ . વિશ્વે॑ભિર્દે॒વેભિઃ॒  પૃત॑ના  જયામિ॒
જાગ॑તેન॒  છન્દ॑સા  સપ્તદ॒શેન॒  સ્તોમે॑ન
વામદે॒વ્યેન॒  સામ્ના॑  વષટ્કા॒રેણ॒  વજ્રે॑ણા
પર॒જાનિન્દ્રે॑ણ  સ॒યુજો॑  વ॒યગ્ મ્  સા॑સ॒હ્યામ॑
પૃતન્ય॒તઃ  ।  ઘ્નન્તો॑  વૃ॒ત્રાણ્ય॑પ્ર॒તિ  ।
યત્તે॑  અગ્ને॒  તેજ॒સ્તેના॒હ -ન્તે॑જ॒સ્વી
ભૂ॑યાસં॒ -યઁત્તે॑  અગ્ને॒  વર્ચ॒સ્તેના॒હં -
વઁ॑ર્ચ॒સ્વી  ભૂ॑યાસં॒ -યઁત્તે॑  અગ્ને॒
હર॒સ્તેના॒હગ્ મ્  હ॑ર॒સ્વી  ભૂ॑યાસમ્  ॥  11 ॥
(બૃ॒હ॒તા  સામ્ના॑  વષટ્કા॒રેણ॒  વજ્રે॑ણ॒  –
ષટ્ચ॑ત્વારિગ્ મ્શચ્ચ ) (અ . 3)

યે  દે॒વા  ય॑જ્ઞ॒હનો॑  યજ્ઞ॒મુષઃ॑
પૃથિ॒વ્યામદ્ધ્યાસ॑તે  ।  અ॒ગ્નિર્મા॒  તેભ્યો॑
રક્ષતુ॒  ગચ્છે॑મ  સુ॒કૃતો॑  વ॒યમ્  ॥  આ -ઽગ॑ન્મ
મિત્રાવરુણા  વરેણ્યા॒  રાત્રી॑ણા -મ્ભા॒ગો
યુ॒વયો॒ર્યો  અસ્તિ॑  ।  નાક॑ -ઙ્ગૃહ્ણા॒ના -
સ્સુ॑કૃ॒તસ્ય॑  લો॒કે  તૃ॒તીયે॑  પૃ॒ષ્ઠે  અધિ॑
રોચ॒ને  દિ॒વઃ  ॥  યે  દે॒વા  ય॑જ્ઞ॒હનો॑  યજ્ઞ॒મુષો॒ -
ઽન્તરિ॒ક્ષે -ઽદ્ધ્યાસ॑તે  ।  વા॒યુર્મા॒  તેભ્યો॑
રક્ષતુ॒  ગચ્છે॑મ  સુ॒કૃતો॑  વ॒યમ્  ॥  યાસ્તે॒
રાત્રી᳚ -સ્સવિત - [રાત્રી᳚ -સ્સવિતઃ ,
દે॒વ॒યાની॑રન્ત॒રા ] 12

-ર્દેવ॒યાની॑રન્ત॒રા  દ્યાવા॑પૃથિ॒વી  વિ॒યન્તિ॑
।  ગૃ॒હૈશ્ચ॒  સર્વૈઃ᳚  પ્ર॒જયા॒  ન્વગ્રે॒  સુવો॒
રુહા॑ણાસ્તરતા॒  રજાગ્ મ્॑સિ  ॥  યે  દે॒વા
ય॑જ્ઞ॒હનો॑  યજ્ઞ॒મુષો॑  દિ॒વ્યદ્ધ્યાસ॑તે  ।
સૂર્યો॑  મા॒  તેભ્યો॑  રક્ષતુ॒  ગચ્છે॑મ  સુ॒કૃતો॑
વ॒યમ્  ॥  યેનેન્દ્રા॑ય  સ॒મભ॑રઃ॒
પયાગ્॑સ્યુત્ત॒મેન॑  હ॒વિષા॑  જાતવેદઃ  ।  તેના᳚ -
ઽગ્ને॒  ત્વમુ॒ત  વ॑ર્ધયે॒મગ્ મ્  સ॑જા॒તાના॒ગ્॒
શ્રૈષ્ઠ્ય॒  આ  ધે᳚હ્યેનમ્  ॥  ય॒જ્ઞ॒હનો॒  વૈ  દે॒વા
ય॑જ્ઞ॒મુષ॑ - [દે॒વા  ય॑જ્ઞ॒મુષઃ॑ , સ॒ન્તિ॒  ત  એ॒ષુ ] 13



-સ્સન્તિ॒  ત  એ॒ષુ  લો॒કેષ્વા॑સત  આ॒દદા॑ના
વિમથ્ના॒ના  યો  દદા॑તિ॒  યો  યજ॑તે॒  તસ્ય॑  ।  યે  દે॒વા
ય॑જ્ઞ॒હનઃ॑  પૃથિ॒વ્યામદ્ધ્યાસ॑તે॒  યે
અ॒ન્તરિ॑ક્ષે॒  યે  દિ॒વીત્યા॑હે॒માને॒વ  લો॒કાગ્ 
સ્તી॒ર્ત્વા  સગૃ॑હ॒ -સ્સપ॑શુ -સ્સુવ॒ર્ગં -
લોઁ॒કમે॒ત્યપ॒  વૈ  સોમે॑નેજા॒નાદ્દે॒વતા᳚શ્ચ
ય॒જ્ઞશ્ચ॑  ક્રામન્ત્યાગ્ને॒ય -
મ્પઞ્ચ॑કપાલમુદવસા॒નીય॒ -ન્નિર્વ॑પેદ॒ગ્નિ -
સ્સર્વા॑  દે॒વતાઃ॒  [દે॒વતાઃ᳚ , પાઙ્ક્તો॑  ય॒જ્ઞો ] 14

પાઙ્ક્તો॑  ય॒જ્ઞો  દે॒વતા᳚શ્ચૈ॒વ  ય॒જ્ઞઞ્ચાવ॑
રુન્ધેગાય॒ત્રો  વા  અ॒ગ્નિર્ગા॑ય॒ત્ર
છ॑ન્દા॒સ્ત -ઞ્છન્દ॑સા॒  વ્ય॑ર્ધયતિ॒  ય -
ત્પઞ્ચ॑કપાલ -ઙ્ક॒રોત્ય॒ષ્ટાક॑પાલઃ  કા॒ર્યો᳚ -
ઽષ્ટાક્ષ॑રા  ગાય॒ત્રી  ગા॑ય॒ત્રો᳚ -ઽગ્નિ -
ર્ગા॑ય॒ત્ર  છ॑ન્દા॒ -સ્સ્વેનૈ॒વૈન॒ -ઞ્છન્દ॑સા॒
સમ॑ર્ધયતિ  પ॒ઙ્ક્ત્યૌ॑  યાજ્યાનુવા॒ક્યે॑  ભવતઃ॒
પાઙ્ક્તો॑  ય॒જ્ઞસ્તેનૈ॒વ  ય॒જ્ઞાન્નૈતિ॑  ॥  15 ॥
(સ॒વિ॒ત॒ -ર્દે॒વા  ય॑જ્ઞ॒મુષઃ॒  – સર્વા॑
દે॒વતા॒  – સ્ત્રિચ॑ત્વારિગ્ મ્શચ્ચ ) (અ . 4)

સૂર્યો॑  મા  દે॒વો  દે॒વેભ્યઃ॑  પાતુ
વા॒યુર॒ન્તરિ॑ક્ષા॒ -દ્યજ॑માનો॒ -ઽગ્નિર્મા॑
પાતુ॒  ચક્ષુ॑ષઃ  ।  સક્ષ॒  શૂષ॒  સવિ॑ત॒ર્વિશ્વ॑ચર્ 
ષણ  એ॒તેભિ॑ -સ્સોમ॒  નામ॑ભિર્વિધેમ  તે॒  તેભિ॑ -
સ્સોમ॒  નામ॑ભિર્વિધેમ  તે  ॥  અ॒હ -મ્પ॒રસ્તા॑દ॒ -
હમ॒વસ્તા॑દ॒હ -ઞ્જ્યોતિ॑ષા॒  વિ  તમો॑  વવાર  ।
યદ॒ન્તરિ॑ક્ષ॒ -ન્તદુ॑  મે  પિ॒તા -ઽભૂ॑દ॒હગ્ મ્
સૂર્ય॑મુભ॒યતો॑  દદર્ શા॒હ -મ્ભૂ॑યા  સમુત્ત॒મ -
સ્સ॑મા॒નાના॒ - [સમુત્ત॒મ -સ્સ॑મા॒નાના᳚મ્ , આ
સ॑મુ॒દ્રા -] 16

-મા  સ॑મુ॒દ્રા -દા -ઽન્તરિ॑ક્ષાત્ -
પ્ર॒જાપ॑તિરુદ॒ધિ -ઞ્ચ્યા॑વયા॒તીન્દ્રઃ॒
પ્રસ્નૌ॑તુ  મ॒રુતો॑  વર્ ષય॒ન્તૂન્ન॑મ્ભય
પૃથિ॒વી -મ્ભિ॒ન્ધીદ -ન્દિ॒વ્ય -ન્નભઃ॑  ।  ઉ॒દ્રો
દિ॒વ્યસ્ય॑  નો  દે॒હીશા॑નો॒  વિસૃ॑જા॒  દૃતિ᳚મ્  ॥
પ॒શવો॒  વા  એ॒તે  યદા॑દિ॒ત્ય  એ॒ષ  રુ॒દ્રો
યદ॒ગ્નિરોષ॑ધીઃ॒  પ્રાસ્યા॒ગ્નાવા॑દિ॒ત્ય -
ઞ્જુ॑હોતિ  રુ॒દ્રાદે॒વ  પ॒શૂન॒ન્તર્દ॑ધા॒ત્યથો॒
ઓષ॑ધીષ્વે॒વ  પ॒શૂ - [પ॒શૂન્ , પ્રતિ॑ષ્ઠાપયતિ ] 17



-ન્પ્રતિ॑ષ્ઠાપયતિ  ક॒વિર્ય॒જ્ઞસ્ય॒  વિત॑નોતિ॒
પન્થા॒ -ન્નાક॑સ્ય  પૃ॒ષ્ઠે  અધિ॑  રોચ॒ને  દિ॒વઃ  ।
યેન॑  હ॒વ્યં -વઁહ॑સિ॒  યાસિ॑  દૂ॒ત  ઇ॒તઃ  પ્રચે॑તા
અ॒મુત॒ -સ્સની॑યાન્  ॥  યાસ્તે॒  વિશ્વા᳚ -સ્સ॒મિધ॒ -
સ્સન્ત્ય॑ગ્ને॒યાઃ  પૃ॑થિ॒વ્યા -મ્બ॒ર્॒હિષિ॒
સૂર્યે॒  યાઃ  ।  તાસ્તે॑  ગચ્છ॒ન્ત્વાહુ॑તિ -
ઙ્ઘૃ॒તસ્ય॑  દેવાય॒તે  યજ॑માનાય॒  શર્મ॑  ॥  આ॒શાસા॑ન
-સ્સુ॒વીર્યગ્ મ્॑  રા॒યસ્પોષ॒ગ્ગ્॒  સ્વશ્વિ॑યમ્
।  બૃહ॒સ્પતિ॑ના  રા॒યા  સ્વ॒ગાકૃ॑તો॒  મહ્યં॒ -
યઁજ॑માનાય  તિષ્ઠ  ॥  18 ॥
(સ॒મા॒નાના॒ -મોષ॑ધીષ્વે॒વ  પ॒શૂન્  – મહ્યં॒ -
યઁજ॑માના॒  – યૈક॑ઞ્ચ ) (અ . 5)

સ -ન્ત્વા॑  નહ્યામિ॒  પય॑સા  ઘૃ॒તેન॒  સ -ન્ત્વા॑
નહ્યામ્ય॒પ  ઓષ॑ધીભિઃ  ।  સ -ન્ત્વા॑  નહ્યામિ
પ્ર॒જયા॒ -ઽહમ॒દ્ય  સા  દી᳚ક્ષિ॒તા  સ॑નવો॒
વાજ॑મ॒સ્મે  ॥  પ્રૈતુ॒  બ્રહ્મ॑ણ॒સ્પત્ની॒  વેદિં॒ -
વઁર્ણે॑ન  સીદતુ  ।  અથા॒હમ॑નુકા॒મિની॒  સ્વે  લો॒કે
વિ॒શા  ઇ॒હ  ॥  સુ॒પ્ર॒જસ॑સ્ત્વા  વ॒યગ્ મ્
સુ॒પત્ની॒રુપ॑  સેદિમ  ।  અગ્ને॑
સપત્ન॒દમ્ભ॑ન॒મદ॑બ્ધાસો॒  અદા᳚ભ્યમ્  ॥  ઇ॒મં -
વિઁષ્યા॑મિ॒  વરુ॑ણસ્ય॒  પાશં॒ - [પાશ᳚મ્ ,
યમબ॑દ્ધ્નીત ] 19

-યઁમબ॑દ્ધ્નીત  સવિ॒તા  સુ॒કેતઃ॑  ।  ધા॒તુશ્ચ॒
યોનૌ॑  સુકૃ॒તસ્ય॑  લો॒કે  સ્યો॒ન -મ્મે॑  સ॒હ  પત્યા॑
કરોમિ  ॥  પ્રેહ્યુ॒દેહ્યૃ॒તસ્ય॑
વા॒મીરન્વ॒ગ્નિસ્તે -ઽગ્ર॑ -
ન્નય॒ત્વદિ॑તિ॒ર્મદ્ધ્ય॑ -ન્દદતાગ્ મ્
રુ॒દ્રાવ॑સૃષ્ટા -ઽસિ  યુ॒વા  નામ॒  મા  મા॑  હિગ્ 
મ્સી॒ર્વસુ॑ભ્યો  રુ॒દ્રેભ્ય॑  આદિ॒ત્યેભ્યો॒
વિશ્વે᳚ભ્યો  વો  દે॒વેભ્યઃ॑
પ॒ન્નેજ॑નીર્ગૃહ્ણામિ  ય॒જ્ઞાય॑  વઃ  પ॒ન્નેજ॑ની -
સ્સાદયામિ॒  વિશ્વ॑સ્ય  તે॒  વિશ્વા॑વતો॒
વૃષ્ણિ॑યાવત॒ - [વૃષ્ણિ॑યાવતઃ , તવા᳚ગ્ને
વા॒મીરનુ॑ ] 20

-સ્તવા᳚ગ્ને  વા॒મીરનુ॑  સ॒દૃંશિ॒  વિશ્વા॒  રેતાગ્ 
મ્॑સિ  ધિષી॒યા -ઽગ॑ -ન્દે॒વાન્ . ય॒જ્ઞો  નિ
દે॒વીર્દે॒વેભ્યો॑  ય॒જ્ઞમ॑શિષન્ન॒સ્મિન્ -
થ્સુ॑ન્વ॒તિ  યજ॑માન  આ॒શિષ॒ -સ્સ્વાહા॑કૃતા -



સ્સમુદ્રે॒ષ્ઠા  ગ॑ન્ધ॒ર્વમાતિ॑ષ્ઠ॒તાનુ॑  ।
વાત॑સ્ય॒  પત્મ॑ન્નિ॒ડ  ઈ॑ડિ॒તાઃ  ॥  21 ॥
(પાશં॒  – વૃઁષ્ણિ॑યાવત  – સ્ત્રિ॒ગ્ મ્॒શચ્ચ॑ ) (અ .
6)

વ॒ષ॒ટ્કા॒રો  વૈ  ગા॑યત્રિ॒યૈ  શિરો᳚ -ઽછિન॒ -
ત્તસ્યૈ॒  રસઃ॒  પરા॑ -ઽપત॒ -થ્સ  પૃ॑થિ॒વી -
મ્પ્રાવિ॑શ॒થ્સ  ખ॑દિ॒રો॑ -ઽભવ॒દ્યસ્ય॑  ખાદિ॒ર -
સ્સ્રુ॒વો  ભવ॑તિ॒  છન્દ॑સામે॒વ  રસે॒નાવ॑  દ્યતિ॒
સર॑સા  અ॒સ્યા -ઽઽહુ॑તયો  ભવન્તિ  તૃ॒તીય॑સ્યામિ॒તો
દિ॒વિ  સોમ॑  આસી॒ -ત્ત -ઙ્ગાય॒ત્ર્યા -ઽ  હ॑ર॒ -ત્તસ્ય॑
પ॒ર્ણમ॑ચ્છિદ્યત॒  ત -ત્પ॒ર્ણો॑ -ઽભવ॒ -ત્ત -
ત્પ॒ર્ણસ્ય॑  પર્ણ॒ત્વં -યઁસ્ય॑  પર્ણ॒મયી॑  જુ॒હૂ - [
જુ॒હૂઃ , ભવ॑તિ  સૌ॒મ્યા ] 22

-ર્ભવ॑તિ  સૌ॒મ્યા  અ॒સ્યા -ઽઽહુ॑તયો  ભવન્તિ
જુ॒ષન્તે᳚ -ઽસ્ય  દે॒વા  આહુ॑તીર્દે॒વા  વૈ
બ્રહ્મ॑ન્નવદન્ત॒  ત -ત્પ॒ર્ણ  ઉપા॑ -ઽશૃણો -
થ્સુ॒શ્રવા॒  વૈ  નામ॒  યસ્ય॑  પર્ણ॒મયી॑
જુ॒હૂર્ભવ॑તિ॒  ન  પા॒પગ્ગ્  શ્લોકગ્ મ્॑  શૃણોતિ॒
બ્રહ્મ॒  વૈ  પ॒ર્ણો  વિણ્મ॒રુતો -ઽન્નં॒ -
વિઁણ્મા॑રુ॒તો᳚ -ઽશ્વ॒ત્થો  યસ્ય॑  પર્ણ॒મયી॑
જુ॒હૂર્ભવ॒ત્યા -શ્વ॑ત્ -થ્યુપ॒ભૃદ્ -
બ્રહ્મ॑ણૈ॒વાન્ન॒મવ॑  રુ॒ન્ધે -ઽથો॒  બ્રહ્મૈ॒ - [
રુ॒ન્ધે -ઽથો॒  બ્રહ્મ॑ , એ॒વ  વિ॒શ્યદ્ધ્યૂ॑હતિ ] 23

-વ  વિ॒શ્યદ્ધ્યૂ॑હતિ  રા॒ષ્ટ્રં -વૈઁ  પ॒ર્ણો
વિડ॑શ્વ॒ત્થો  ય -ત્પ॑ર્ણ॒મયી॑  જુ॒હૂર્ભવ॒ત્યા -
શ્વ॑ત્થ્યુપ॒ભૃ -દ્રા॒ષ્ટ્રમે॒વ
વિ॒શ્યદ્ધ્યૂ॑હતિ  પ્ર॒જાપ॑તિ॒ર્વા  અ॑જુહો॒ -
થ્સા  યત્રા -ઽઽહુ॑તિઃ  પ્ર॒ત્યતિ॑ષ્ઠ॒ -ત્તતો॒
વિક॑ઙ્કત॒  ઉદ॑તિષ્ઠ॒ -ત્તતઃ॑  પ્ર॒જા  અ॑સૃજત॒
યસ્ય॒  વૈક॑ઙ્કતી  ધ્રુ॒વા  ભવ॑તિ॒  પ્રત્ય॒વાસ્યા
ઽઽહુ॑તયસ્તિષ્ઠ॒ન્ત્યથો॒  પ્રૈવ  જા॑યત  એ॒તદ્વૈ
સ્રુ॒ચાગ્ મ્  રૂ॒પં -યઁસ્યૈ॒વગ્ મ્  રૂ॑પા॒ -
સ્સ્રુચો॒  ભવ॑ન્તિ॒  સર્વા᳚ણ્યે॒વૈનગ્ મ્॑
રૂ॒પાણિ॑  પશૂ॒નામુપ॑તિષ્ઠન્તે॒  નાસ્યાપ॑ -
રૂપમા॒ત્મઞ્જા॑યતે  ॥  24 ॥
(જુ॒હૂ  – રથો॒  બ્રહ્મ॑  – સ્રુ॒ચાગ્ મ્  – સ॒પ્તદ॑શ
ચ ) (અ . 7)



ઉ॒પ॒યા॒મગૃ॑હીતો -ઽસિ  પ્ર॒જાપ॑તયે  ત્વા॒
જ્યોતિ॑ષ્મતે॒  જ્યોતિ॑ષ્મન્ત -ઙ્ગૃહ્ણામિ॒
દક્ષા॑ય  દક્ષ॒વૃધે॑  રા॒ત -ન્દે॒વેભ્યો᳚ -ઽગ્નિ
જિ॒હ્વેભ્ય॑સ્ત્વર્તા॒યુભ્ય॒
ઇન્દ્ર॑જ્યેષ્ઠેભ્યો॒  વરુ॑ણરાજભ્યો॒
વાતા॑પિભ્યઃ  પ॒ર્જન્યા᳚ત્મભ્યો  દિ॒વે  ત્વા॒ -
ઽન્તરિ॑ક્ષાય  ત્વા  પૃથિ॒વ્યૈ  ત્વા -ઽપે᳚ન્દ્ર
દ્વિષ॒તો  મનો -ઽપ॒  જિજ્યા॑સતો  જ॒હ્યપ॒  યો  નો॑ -
ઽરાતી॒યતિ॒  ત -ઞ્જ॑હિ  પ્રા॒ણાય॑  ત્વા -ઽપા॒નાય॑
ત્વા  વ્યા॒નાય॑  ત્વા  સ॒તે  ત્વા -ઽસ॑તે  ત્વા॒ -
ઽદ્ભ્યસ્ત્વૌષ॑ધીભ્યો॒  વિશ્વે᳚ભ્યસ્ત્વા
ભૂ॒તેભ્યો॒  યતઃ॑  પ્ર॒જા  અક્ખિ॑દ્રા॒  અજા॑યન્ત॒
તસ્મૈ᳚  ત્વા  પ્ર॒જાપ॑તયે  વિભૂ॒દાવંને॒
જ્યોતિ॑ષ્મતે॒  જ્યોતિ॑ષ્મન્ત -ઞ્જુહોમિ  ॥  25 ॥
(ઓષ॑ધીભ્ય॒  – શ્ચતુ॑ર્દશ  ચ ) (અ . 8)

યાં -વાઁ  અ॑દ્ધ્વ॒ર્યુશ્ચ॒  યજ॑માનશ્ચ
દે॒વતા॑મન્તરિ॒તસ્તસ્યા॒  આ  વૃ॑શ્ચ્યેતે
પ્રાજાપ॒ત્ય -ન્દ॑ધિગ્ર॒હ -ઙ્ગૃ॑હ્ણીયા -
ત્પ્ર॒જાપ॑તિ॒ -સ્સર્વા॑  દે॒વતા॑  દે॒વતા᳚ભ્ય  એ॒વ
નિહ્નુ॑વાતે  જ્યે॒ષ્ઠો  વા  એ॒ષ  ગ્રહા॑ણાં॒ -
યઁસ્યૈ॒ષ  ગૃ॒હ્યતે॒  જ્યૈષ્ઠ્ય॑મે॒વ  ગ॑ચ્છતિ॒
સર્વા॑સાં॒ -વાઁ  એ॒તદ્દે॒વતા॑નાગ્ મ્  રૂ॒પં -
યઁદે॒ષ  ગ્રહો॒  યસ્યૈ॒ષ  ગૃ॒હ્યતે॒
સર્વા᳚ણ્યે॒વૈનગ્ મ્॑  રૂ॒પાણિ॑
પશૂ॒નામુપ॑તિષ્ઠન્ત  ઉપયા॒મગૃ॑હીતો - [
ઉપયા॒મગૃ॑હીતઃ , અ॒સિ॒  પ્ર॒જાપ॑તયે ] 26

-ઽસિ  પ્ર॒જાપ॑તયે  ત્વા॒  જ્યોતિ॑ષ્મતે॒
જ્યોતિ॑ષ્મન્ત -ઙ્ગૃહ્ણા॒મીત્યા॑હ॒
જ્યોતિ॑રે॒વૈનગ્ મ્॑  સમા॒નાના᳚ -ઙ્કરોત્યગ્નિ -
જિ॒હ્વેભ્ય॑સ્ત્વર્તા॒યુભ્ય॒
ઇત્યા॑હૈ॒તાવ॑તી॒ર્વૈ  દે॒વતા॒સ્તાભ્ય॑
એ॒વૈન॒ગ્ મ્॒  સર્વા᳚ભ્યો  ગૃહ્ણા॒ત્યપે᳚ન્દ્ર
દ્વિષ॒તો  મન॒  ઇત્યા॑હ॒  ભ્રાતૃ॑વ્યાપનુત્ત્યૈ
પ્રા॒ણાય॑  ત્વા -ઽપા॒નાય॒  ત્વેત્યા॑હ
પ્રા॒ણાને॒વ  યજ॑માને  દધાતિ॒  તસ્મૈ᳚  ત્વા
પ્ર॒જાપ॑તયે  વિભૂ॒દાવંને॒  જ્યોતિ॑ષ્મતે॒
જ્યોતિ॑ષ્મન્ત -ઞ્જુહો॒મી - [જ્યોતિ॑ષ્મન્ત -
ઞ્જુહો॒મિ , ઇત્યા॑હ  પ્ર॒જાપ॑તિ -] 27



-ત્યા॑હ  પ્ર॒જાપ॑તિ॒ -સ્સર્વા॑  દે॒વતા॒ -
સ્સર્વા᳚ભ્ય  એ॒વૈન॑ -ન્દે॒વતા᳚ભ્યો
જુહોત્યાજ્યગ્ર॒હ -ઙ્ગૃ॑હ્ણીયા॒ -
ત્તેજ॑સ્કામસ્ય॒  તેજો॒  વા  આજ્ય॑ -ન્તેજ॒સ્વ્યે॑વ
ભ॑વતિ  સોમગ્ર॒હ -ઙ્ગૃ॑હ્ણીયા -
દ્બ્રહ્મવર્ચ॒સકા॑મસ્ય  બ્રહ્મવર્ચ॒સં -વૈઁ
સોમો᳚  બ્રહ્મવર્ચ॒સ્યે॑વ  ભ॑વતિ  દધિગ્ર॒હ -
ઙ્ગૃ॑હ્ણીયા -ત્પ॒શુકા॑મ॒સ્યોર્ગ્વૈ  દદ્ધ્યૂર્ -
ક્પ॒શવ॑  ઊ॒ર્જૈવાસ્મા॒  ઊર્જ॑ -મ્પ॒શૂનવ॑  રુન્ધે  ॥
28 ॥
(ઉ॒પ॒યા॒મગૃ॑હીતો  – જુહોમિ॒  – ત્રિચ॑ત્વારિગ્ 
મ્શચ્ચ ) (અ . 9)

ત્વે  ક્રતુ॒મપિ॑  વૃઞ્જન્તિ॒  વિશ્વે॒
દ્વિર્યદે॒તે  ત્રિ -ર્ભવ॒ન્ત્યૂમાઃ᳚  ।  સ્વા॒દો -
સ્સ્વાદી॑ય -સ્સ્વા॒દુના॑  સૃજા॒  સમત॑  ઊ॒  ષુ  મધુ॒
મધુ॑ના॒ -ઽભિ  યો॑ધિ  ।  ઉ॒પ॒યા॒મગૃ॑હીતો -ઽસિ
પ્ર॒જાપ॑તયે  ત્વા॒  જુષ્ટ॑ -ઙ્ગૃહ્ણામ્યે॒ષ  તે॒
યોનિઃ॑  પ્ર॒જાપ॑તયે  ત્વા  ॥  પ્રા॒ણ॒ગ્ર॒હા -
ન્ગૃ॑હ્ણાત્યે॒તાવ॒દ્વા  અ॑સ્તિ॒  યાવ॑દે॒તે
ગ્રહા॒ -સ્સ્તોમા॒શ્છન્દાગ્ મ્॑સિ  પૃ॒ષ્ઠાનિ॒
દિશો॒  યાવ॑દે॒વાસ્તિ॒  ત - [યાવ॑દે॒વાસ્તિ॒  તત્ , અવ॑
રુન્ધે ] 29

-દવ॑  રુન્ધે  જ્યે॒ષ્ઠા  વા  એ॒તા -ન્બ્રા᳚હ્મ॒ણાઃ
પુ॒રા  વિદામ॑ક્ર॒ -ન્તસ્મા॒ -ત્તેષા॒ગ્ મ્॒  સર્વા॒
દિશો॒ -ઽભિજિ॑તા  અભૂવ॒ન્॒ . યસ્યૈ॒  તે  ગૃ॒હ્યન્તે॒
જ્યૈષ્ઠ્ય॑મે॒વ  ગ॑ચ્છત્ય॒ભિ  દિશો॑  જયતિ॒  પઞ્ચ॑
ગૃહ્યન્તે॒  પઞ્ચ॒  દિશ॒ -સ્સર્વા᳚સ્વે॒વ  દિ॒ક્ષ્ -
વૃ॑દ્ધ્નુવન્તિ॒  નવ॑નવ  ગૃહ્યન્તે॒  નવ॒  વૈ
પુરુ॑ષે  પ્રા॒ણાઃ  પ્રા॒ણાને॒વ  યજ॑માનેષુ  દધતિ
પ્રાય॒ણીયે॑  ચોદય॒નીયે॑  ચ  ગૃહ્યન્તે  પ્રા॒ણા  વૈ
પ્રા॑ણગ્ર॒હાઃ  [પ્રા॒ણા  વૈ  પ્રા॑ણગ્ર॒હાઃ ,
પ્રા॒ણૈરે॒વ ] 30

પ્રા॒ણૈરે॒વ  પ્ર॒યન્તિ॑  પ્રા॒ણૈરુદ્ય॑ન્તિ
દશ॒મે -ઽહ॑ -ન્ગૃહ્યન્તે  પ્રા॒ણા  વૈ  પ્રા॑ણગ્ર॒હાઃ
પ્રા॒ણેભ્યઃ॒  ખલુ॒  વા  એ॒ત -ત્પ્ર॒જા  ય॑ન્તિ॒
યદ્વા॑મદે॒વ્યં -યોઁને॒શ્ચ્યવ॑તે  દશ॒મે -ઽહ॑ન્ .
વામદે॒વ્યં -યોઁને᳚શ્ચ્યવતે॒  ય -દ્દ॑શ॒મે -ઽહ॑ -
ન્ગૃ॒હ્યન્તે᳚  પ્રા॒ણેભ્ય॑  એ॒વ  ત -ત્પ્ર॒જા



નય॑ન્તિ  ।  31
(તત્  – પ્રા॑ણગ્ર॒હાઃ  – સ॒પ્તવિગ્ મ્॑શચ્ચ ) (અ . 10)

પ્ર  દે॒વન્દે॒વ્યા  ધિ॒યા  ભર॑તા  જા॒તવે॑દસમ્  ।
હ॒વ્યા  નો॑  વક્ષદાનુ॒ષક્  ॥  અ॒યમુ॒  ષ્ય
પ્રદે॑વ॒યુર્ હોતા॑  ય॒જ્ઞાય॑  નીયતે  ।  રથો॒  ન
યોર॒ભીવૃ॑તો॒  ઘૃણી॑વાન્  ચેતતિ॒  ત્મના᳚  ॥
અ॒યમ॒ગ્નિરુ॑રુષ્યત્ય॒મૃતા॑દિવ॒  જન્મ॑નઃ  ।
સહ॑સશ્ચિ॒ -થ્સહી॑યા -ન્દે॒વો  જી॒વાત॑વે  કૃ॒તઃ  ॥
ઇડા॑યાસ્ત્વા  પ॒દે  વ॒ય -ન્નાભા॑  પૃથિ॒વ્યા  અધિ॑  ।
જાત॑વેદો॒  નિ  ધી॑મ॒હ્યગ્ને॑  હ॒વ્યાય॒  વોઢ॑વે  ।  32

અગ્ને॒  વિશ્વે॑ભિ -સ્સ્વનીક  દે॒વૈરૂર્ણા॑વન્ત -
મ્પ્રથ॒મ -સ્સી॑દ॒  યોનિ᳚મ્  ।  કુ॒લા॒યિન॑ -
ઙ્ઘૃ॒તવ॑ન્તગ્ મ્  સવિ॒ત્રે  ય॒જ્ઞ -ન્ન॑ય॒
યજ॑માનાય  સા॒ધુ  ॥  સીદ॑  હોત॒ -સ્સ્વ  ઉ॑  લો॒કે
ચિ॑કિ॒ત્વાન્ થ્સા॒દયા॑  ય॒જ્ઞગ્ મ્  સુ॑કૃ॒તસ્ય॒
યોનૌ᳚  ।  દે॒વા॒વીર્દે॒વાન્ . હ॒વિષા॑
યજા॒સ્યગ્ને॑  બૃ॒હ -દ્યજ॑માને॒  વયો॑  ધાઃ  ॥  નિ
હોતા॑  હોતૃ॒ષદ॑ને॒  વિદા॑નસ્ત્વે॒ષો  દી॑દિ॒વાગ્ 
મ્  અ॑સદ -થ્સુ॒દક્ષઃ॑  ।  અદ॑બ્ધવ્રત -
પ્રમતિ॒ર્વસિ॑ષ્ઠ -સ્સહસ્ર -મ્ભ॒ર -શ્શુચિ॑જિહ્વો
અ॒ગ્નિઃ  ॥  ત્વ -ન્દૂ॒તસ્ત્વ - [ત્વ -ન્દૂ॒તસ્ત્વમ્ ,
ઉ॒  નઃ॒  પ॒ર॒સ્પાસ્ત્વં -વઁસ્ય॒  આ ] 33

-મુ॑  નઃ  પર॒સ્પાસ્ત્વં -વઁસ્ય॒  આ  વૃ॑ષભ  પ્રણે॒તા  ।
અગ્ને॑  તો॒કસ્ય॑  ન॒સ્તને॑  ત॒નૂના॒મપ્ર॑યુચ્છ॒ -
ન્દીદ્ય॑દ્બોધિ  ગો॒પાઃ  ॥  અ॒ભિ  ત્વા॑  દેવ
સવિત॒રીશા॑નં॒ -વાઁર્યા॑ણામ્  ।  સદા॑ -ઽવ -
ન્ભા॒ગમી॑મહે  ॥  મ॒હી  દ્યૌઃ  પૃ॑થિ॒વી  ચ॑ન  ઇ॒મં -
યઁ॒જ્ઞ -મ્મિ॑મિક્ષતામ્  ।  પિ॒પૃ॒તા -ન્નો॒
ભરી॑મભિઃ  ॥  ત્વામ॑ગ્ને॒
પુષ્ક॑રા॒દદ્ધ્યથ॑ર્વા॒  નિર॑મન્થત  ।  મૂ॒ર્ધ્નો
વિશ્વ॑સ્ય  વા॒ઘતઃ॑  ॥  તમુ॑ - [તમુ॑ , ત્વા॒
દ॒દ્ધ્યઙ્ઙૃષિઃ॑ ] 34

-ત્વા  દ॒દ્ધ્યઙ્ઙૃષિઃ॑  પુ॒ત્ર  ઈ॑ધે॒  અથ॑ર્વણઃ  ।
વૃ॒ત્ર॒હણ॑ -મ્પુરન્દ॒રમ્  ॥  તમુ॑  ત્વા  પા॒થ્યો
વૃષા॒  સમી॑ધે  દસ્યુ॒હન્ત॑મમ્  ।  ધ॒ન॒ -ઞ્જ॒યગ્ મ્
રણે॑રણે  ॥  ઉ॒ત  બ્રુ॑વન્તુ  જ॒ન્તવ॒
ઉદ॒ગ્નિર્વૃ॑ત્ર॒હા -ઽજ॑નિ  ।  ધ॒ન॒ -ઞ્જ॒યો  રણે॑રણે



॥  આ  યગ્ મ્  હસ્તે॒  ન  ખા॒દિન॒ગ્ મ્॒  શિશુ॑ -ઞ્જા॒ત -ન્ન
બિભ્ર॑તિ  ।  વિ॒શામ॒ગ્નિગ્ગ્  સ્વ॑દ્ધ્વ॒રમ્  ॥
પ્રદે॒વ -ન્દે॒વવી॑તયે॒  ભર॑તા  વસુ॒વિત્ત॑મમ્  ।
આસ્વે  યોનૌ॒  નિ  ષી॑દતુ  ॥  આ  [ ] 35

જા॒ત -ઞ્જા॒તવે॑દસિ  પ્રિ॒યગ્ મ્  શિ॑શી॒તા -
ઽતિ॑થિમ્  ।  સ્યો॒ન  આ  ગૃ॒હપ॑તિમ્  ॥  અ॒ગ્નિના॒ -
ઽગ્નિ -સ્સમિ॑દ્ધ્યતે  ક॒વિર્ગૃ॒હપ॑તિ॒ર્યુવા᳚  ।
હ॒વ્ય॒વા -ડ્જુ॒હ્વા᳚સ્યઃ  ॥  ત્વગ્ગ્  હ્ય॑ગ્ને
અ॒ગ્નિના॒  વિપ્રો॒  વિપ્રે॑ણ॒  સન્ થ્સ॒તા  ।  સખા॒
સખ્યા॑  સમિ॒દ્ધ્યસે᳚  ॥  ત -મ્મ॑ર્જયન્ત  સુ॒ક્રતુ॑ -
મ્પુરો॒યાવા॑નમા॒જિષુ॑  ।  સ્વેષુ॒  ક્ષયે॑ષુ
વા॒જિન᳚મ્  ॥  ય॒જ્ઞેન॑  ય॒જ્ઞમ॑યજન્ત
દે॒વાસ્તાનિ॒  ધર્મા॑ણિ  પ્રથ॒માન્યા॑સન્ન્  ।  તે
હ॒  નાક॑ -મ્મહિ॒માન॑ -સ્સચન્તે॒  યત્ર॒  પૂર્વે॑
સા॒દ્ધ્યા -સ્સન્તિ॑  દે॒વાઃ  ॥  36 ॥
(વોઢ॑વે - દૂ॒તસ્ત્વં  – તમુ॑  – સીદ॒ત્વા  – યત્ર॑  –
ચ॒ત્વારિ॑  ચ ) (અ . 11)

(પૂ॒ર્ણ  – ર્ ષ॑યો॒  – ઽગ્નિના॒  – યે  દે॒વાઃ  – સૂર્યો॑
મા॒  – સન્ત્વા॑  નહ્યામિ  – વષટ્કા॒ર -સ્સ  ખ॑દિ॒ર  –
ઉ॑પયા॒મગૃ॑હીતો -ઽસિ॒  – યાં -વૈઁ  – ત્વે  ક્રતું॒  –
પ્રદે॒વ  – મેકા॑દશ  )

(પૂ॒ર્ણા  – સ॑હ॒જાન્  – તવા᳚ -ઽગ્ને  – પ્રા॒ણૈરે॒વ  –
ષટ્ત્રિગ્ મ્॑શત્ )

(પૂ॒ર્ણા , સન્તિ॑  દે॒વાઃ )

॥  હરિઃ॑  ઓમ્  ॥

(પ્ર॒જાપ॑તિ॒  – યો॑  વા  – અગ્ને॒  – વિ  વૈ  – પૂ॒ર્ણા  –
પઞ્ચ॑ ) (5)

॥  કૃષ્ણ  યજુર્વેદીય  તૈત્તિરીય  સંહિતાયા -
ન્તૃતીયકાણ્ડે  પઞ્ચમઃ  પ્રશ્ન -સ્સમાપ્તઃ  ॥

